
 

 

Mizajou sou kesyon yo poze souvan yo konsènan Fòm 1099-K 
FS-2023-06, Mas 2023 

Remak: FAQ sa yo ranplase FAQ anvan yo ki te afiche nan FS-2022-41 nan dat 28 Desanm 2022. 

Fich Enfòmasyon sa a mete ajou kesyon yo poze souvan konsènan Fòm 1099-K. Mizajou sa yo se: 

• Seksyon jeneral: Kesyon 3 

• Seksyon patikilye yo: Kesyon 6 ak 7 (NOUVO) 

• Ranpli seksyon Fòm 1099-K: Kesyon 5 

Ribrik kesyon yo poze souvan sa yo pibliye nan objektif pou bay kontribyab yo ak pwofesyonèl taks yo enfòmasyon 
jeneral byen vit. Kòm konsekans, FAQ sa yo gendwa pa adrese reyalite ak sikonstans espesifik yon kontribyab, epi yo ka 
mete yo ajou oswa modifye yo apre yon lòt revizyon. Puiske kesyon yo poze souvan sa yo pa t pibliye nan Bilten Revni 
Entèn nan, IRS p ap konte sou yo oswa itilize yo pou rezoud yon ka. Menm jan an tou, si yon kesyon yo souvan poze ta vin 
tounen yon deklarasyon ki pa kòrèk sou lwa a jan li aplike nan ka espesifik yon kontribyab, se lwa a ki ap prime epi 
kontwole responsablite taks kontribyab la. Sepandan, yon kontribiyab ki pa de movèzfwa ki te gen rezon pou konte sou 
kesyon yo poze souvan yo pap gen pou peye penalite ki prevwa yon estanda kòz rezonab pou egzanpsyon, sa ki gen ladan 
yon penalite neglijans oswa lòt penalite ki gen rapò ak presizyon, nan ka kote konfyans sa a lakoz yon pèman taks ki 
ensifizan. Nenpòt mizajou oswa modifikasyon k ap gen pou fèt nan kesyon yo poze souvan sa yo pral gen yon dat pou 
pèmèt kontribyab yo konfime dat nenpòt chanjman ki fèt nan yo. Anplis de sa, n ap kenbe ansyen vèsyon kesyon yo poze 
souvan yo sou sit IRS.gov la yon fason pou asire nou kontribyab yo ki te itilize yon ansyen vèsyon ka rejwenn li si yo ta 
bezwen li aprè. 

Plis enfòmasyon konsènan depandans disponib. Yo te anonse FAQ sa yo nan IR-2023-53. 

Kesyon yo Poze Souvan yo nan Fòm 1099-K a 

Aryè plan 

Fòmilè 1099-K, Tranzaksyon Rezo Tyès ak Kat Pèman yo, se yon deklarasyon ransèyman IRS ki sèvi pou deklare sètèn 
tranzaksyon pèman pou amelyore konfòmite fiskal volontè a. 

Nan dat 23 desanm 2022 a, IRS la te anonse ke yo pral trete ane sivil 2022 a kòm yon ane tranzisyon pou sèy deklarasyon 
ki redwi a plis pase $600 a. Pou ane sivil 2022 a, òganizasyon tyès ki sipòte imigran yo e ki bay fòm 1099-K yo, gen 
obligasyon pou deklare sèlman tranzaksyon kote pèman brit lan depase $20,000 epi gen plis pase 200 tranzaksyon.  

  

• Jeneral 

• Definisyon yo  

• Patikilye yo 

• Deklarasyon 

• Soumèt Fòm 1099-K 

https://www.irs.gov/pub/taxpros/fs-2022-41ht.pdf
https://www.irs.gov/ht/newsroom/general-overview-of-taxpayer-reliance-on-guidance-published-in-the-internal-revenue-bulletin-and-faqs
https://www.irs.gov/ht/newsroom/irs-revises-frequently-asked-questions-about-form-1099-k


 

Jeneral 

Poukisa m ap resevwa yon Fòm 1099-K, pou yon kat peman oswa yon règleman tyès? (mizajou 28 desanm 2022) 

Lalwa egzije pou pati tyès yo fè deklarasyon enfòmasyon sèten revni. Yo montre ke deklarasyon enfòmasyon pati tyès yo 
ogmante konfòmite enpo volontè, amelyore koleksyon ak evalyasyon enpo yo anndan IRS la, epi kidonk diminye diferans 
enpo a. 

Kijan IRS la ap planifye pou jere chanjman ki fèt nan kondisyon rapò Fòm 1099-K yo? (mizajou 28 desanm 2022) 

A. Jan sa endike nan Avi 2023-10 a (an anglè), IRS la ap retade entegrasyon nan egzijans pou biznis pati tyès rapòte 
depasmam plis pase $600 limit lan pou ane sivil 2022 a. 

Plis espesifikman, IRS la ap retade aplikasyon dispozisyon Lwa 2021 sou Plan Sekou Ameriken an ki: 

• Diminye limit pou rapòte tranzaksyon rezo pati tyès yo pou total peman ki depase $20,000 a yon total peman ki 
depase $600 pandan ane sivil la. 

• Elimine limit 200 tranzaksyon an pou rapòte tout tranzaksyon rezo pati tyès yo nèt. 

Èske yo sèvi ak benefis oswa pèt sou vant yon atik pèsonèl mwen pou kalkile revni mwen yo ki gen enpo sou yo? Èske 
yo rapòte sa sou yon Fòm 1099-K? (ajoute 22 Mas 2023) 

A. Jeneralman benefis oswa pèt sou vant yon atik pèsonèl se diferans ki genyen ant montan ou te peye pou atik la (pri ou 
achte l la) ak montan w resevwa lè ou vann li (pri lavant lan). 

Pa egzanp, si ou te achte yon frijidè pou $1,000 (pri w achte l la) epi vann li pou $600 (pri lavant lan), ou gen yon pèt 
$400. $600 pri lavant - $1,000 pri w achte l la = ($400) montan pèt la. 

Pakont, si ou te achte tikè pou konsè pou $500 (pri w achte l la) epi vann yo pou $900 (pri lavant lan), ou gen yon benefis 
$400. $900 pri lavant - $500 pri w achte l la = $400 montan benefis la. 

Benefefis lan ki fèt sou lavant yon atik pèsonèl ka takse. Ou dwe rapòte tranzaksyon an (benefis sou lavant) sou Fòm 
8949, Lavant ak Lòt Dispozisyon Kapital Aktif (an anglè), ak Fòm 1040, Deklarasyon Enpo sou Revni Endividyèl Etazini, 
Anèks D, Benefis ak Pèt Kapital (an anglè). Gade Piblikasyon 551, Baz Aktif yo (an anglè), pou resevwa konsèy pou 
detèmine baz ou. 

Yo ka rapòte benefis sou vant yon atik pèsonèl sou yon Fòm 1099-K. 

Pa gen dediksyon sou pèt sou lavant yon atik pèsonèl. Pou deklarasyon fiskal ane sivil 2022 a, si ou resevwa yon Fòm 
1099-K (an anglè), pou lavant yon atik pèsonèl ki te fè yon pèt, ou ta dwe pase ekriti pou konpanse sou Fòm 1040, 
Deklarasyon Enpo sou Revni Endividyèl Etazini, Anèks 1, Lòt Revni ak Ajisteman nan Revni, nan fason sa a: 

Rapòte kòb ou (montan Fòm 1099-K a) nan Pati I – Liy 8z – Lòt Revni, lè'w sèvi avèk deskripsyon "Fòm 1099-K lavant yon 
Atik Pèsonèl ki fè Pèt."  

Rapòte depans ou yo, jiska men pa plis pase montan lajan an (montan Fòm 1099-K a), nan Pati II – Liy 24z – Lòt 
Ajisteman yo, lè'w sèvi avèk deskripsyon "Fòm 1099-K lavant yon Atik Pèsonèl ki fè Pèt." 

Nan egzanp lavant frijidè ki pi wo a, si ou te resevwa yon Fòm 1099-K (an anglè) pou $600 pou frijidè ke ou te peye 
$1,000 okòmansman an, ou ta dwe rapòte pèt sou tranzaksyon sa a, nan fason sa a: 

Fòm 1040, Anèks 1, Pati I – Liy 8z, Lòt Revni. Montre kalite ak montan: "Fòm 1099-K lavant Atik Pèsonèl ki fè Pèt .... 
$600" pou montre lajan ki sòti nan lavant yo rapòte sou Fòm 1099-K. 

https://www.irs.gov/pub/irs-drop/n-2023-10.pdf
https://www.irs.gov/pub/irs-pdf/f8949.pdf
https://www.irs.gov/pub/irs-pdf/f8949.pdf
https://www.irs.gov/pub/irs-pdf/f1040sd.pdf
https://www.irs.gov/pub/irs-pdf/p551.pdf
https://www.irs.gov/forms-pubs/about-form-1099-k
https://www.irs.gov/forms-pubs/about-form-1099-k
https://www.irs.gov/forms-pubs/about-form-1099-k


 

 

epi, 

Fòm 1040, Anèks 1, Pati II – Liy 24z, Lòt Ajisteman yo. Montre kalite ak montan: "Fòm 1099-K lavant Atik Pèsonèl ki fè 
Pèt... $600" pou montre pri acha a ki konpanse lajan yo rapòte a. Pa rapòte $1,000 ou te peye pou frijidè a paske pa gen 
dediksyon sou pèt nan lavant yon atik pèsonèl. 

Ou ka itilize Fòm 8949 ak Anèks D pou rapòte lavant yon atik pèsonèl ki fè yon pèt olye de Anèks 1 si ou vle, pa egzanp, 
paske ou gen lòt tranzaksyon ki mande pou w soumèt Fòm 8949 ak Anèks D de tout fason. Paske pèt la pa dediktib, 
mete yon ajisteman lè w ap rapòte lajan ak baz atik pèsonèl la sou Fòm 8949 nan fason sa a. Antre "L" nan kolòn (f) 
paske se kòd ki eksplike pèt la pa dediktib. Apre sa, antre montan pèt ki pa dediktib la kòm yon chif pozitif nan kolòn (g). 
Nan egzanp lavant frijidè ki pi wo a, antre $600 nan kolòn (d) pou lajan an, $1,000 nan kolòn (e) pou depans oswa lòt 
baz, "L" nan kolòn (f), ak $400 nan kolòn (g) kòm montan ajisteman an. Rezilta pral $0 kòm benefis oswa pèt nan kolòn 
(h). 

Pou asire m ke mwen byen deklare sou Fòm 8949 la, Kijan pou mwen detèmine si benefis kapital la sou lavant atik 
pèsonèl mwen an se koutèm oswa alontèm? (ajoute 28 Desanm 2022) 

A. Anjeneral, si ou kenbe yon atik pèsonèl pou plis pase yon lane anvan w vann li, benefis kapital ou se alontèm. Si ou 
kenbe li pou yon ane oswa mwens anvan w vann li, benefis kapital ou a se pou yon ti tan. Pou plis konsèy, gade 
Piblikasyon 544, Lavant ak Lòt Dispozisyon Byen yo (an anglè). 

Kouman pou mwen konte frè mwen te peye nan yon mache anliy ki gen rapò ak vant atik pèsonèl mwen yo? (ajoute 
28 desanm 2022) 

A. Ou ta dwe mete tout frè yo (pa egzanp, frè lavant, frè pou tretman peman, elatriye) ki asosye ak lavant atik pèsonèl 
ou yo nan baz ou lè w ap kalkile benefis oswa pèt ou sou lavant lan. Gade Piblikasyon 551 (an anglè) pou plis 
enfòmasyon. An jeneral, ou ta dwe ajiste benefis oswa pèt ou sou lavant byen w lan nan kantite depans ak frè ki peye 
pou fasilite lavant lan. Si w reyalize yon benefis sou lavant yon byen w, rapòte depans pou lavant yo kòm yon ajisteman 
montan ki soti nan benefis ou ap rapòte sou Fòm 8949 oswa Anèks D. 

Bwat 1a nan Fòm 1099-K (an anglè) rapòte montan brit tranzaksyon kat peman/rezo pati tyès yo. Yo pa ajiste montan sa 
pou kontwòl frè yo, ranbousman yo, rechaj yo, oswa lòt depans ki enkli nan montan tranzaksyon peman dola ki pa ajiste 
yo. Si Fòm 1099-K rapòte montan total tranzaksyon peman dola ki pa ajiste yo epi ou te peye depans pou lavant yo apa, 
ou ka bezwen fè yon ajisteman apa pou benefis oswa pèt ki te genyen an. Ou ta dwe kenbe epi konsilte pwòp dosye w 
yo pou w ka detèmine montan sa yo. 

Pandan ane a, mwen te vann gita pèsonèl mwen pou $800 sou mache yon platfòm rezo sosyal epi mwen te resevwa 
Fòm 1099-K. Mwen te achte gita a sa gen plizyè lane de sa pou $3,000. Kouman pou mwen pwouve konbyen mwen te 
peye li si IRS la mande sa? (ajoute 28 desanm 2022) 

A. Anjeneral, ou ta dwe kenbe dosye egzat pou atik pèsonèl ou ka vann. Si dosye ou yo pèdi, detwi, oswa yo pa disponib 
akòz sikonstans ke'w pat ka kontwole epi yo verifye deklarasyon w lan, egzaminatè yo ka pèmèt ou prezante yon dosye 
ki rekonstwi. Anplis de sa, egzaminatè yo ka aksepte temwayaj aloral lè dosye w la pa egziste. 

Nan egzanp sa a, ou gen yon pèt pèsonèl ki pa ka dedwi. $800 pri lavant - $3,000 pri w te achte a = ($2,200) montan pèt 
lan. Ou ka konpanse lajan yo rapòte sou Fòm 1099-K lè w sèvi ak kèk nan pri w te achte a, jan yo montre w la a: 

Fòm 1040, Anèks 1, Pati I – Liy 8z, Lòt Revni. Montre kalite ak montan: "Fòm 1099-K lavant Atik Pèsonèl ki fè Pèt... $800" 
pou w montre lajan ki sòti nan lavant ke yo rapòte sou Fòm 1099-K la. 

https://www.irs.gov/pub/irs-pdf/p544.pdf
https://www.irs.gov/forms-pubs/about-publication-551
https://www.irs.gov/pub/irs-pdf/f1099k.pdf


 

epi 

Fòm 1040, Anèks 1, Pati II – Liy 24z, Lòt Ajisteman yo. Montre kalite ak montan: "Fòm 1099-K lavant Atik Pèsonèl ki fè 
Pèt... $800" pou w montre kantite pri w te achte a ki konpanse lajan yo rapòte a. Pa rapòte $3,000 a ou te peye a pou w 
achte a paske yo pa dedwi yon pèt pèsonèl. 

Nan yon sèl tranzaksyon anliy sou yon mache anliy, mwen te vann de seri ki gen kat tikè (mwen te achte pou 
itilizasyon pèsonèl mwen) nan de evènman espòtif diferan pou $1,000 (yon seri pou $800 ak dezyèm seri a pou $200) 
epi mwen te resevwa Fòm 1099-K. Mwen te achte chak seri tikè yo pou $250 ($500 total) de mwa anvan m te vann yo. 
Kouman pou mwen deklare lavant lan sou deklarasyon enpo mwen an? (ajoute 28 desanm 2022) 

A. Ou dwe rapòte benefis ak pèt la apa paske pèt ki fèt nan dezyèm seri tikè a pa ka konpanse benefis ki fèt sou premye 
seri tikè a. 

Yo dwe deklare $550 benefis ki fèt nan lavant yon nan seri tikè a ($800 pri lavant - $250 pri'w te achte l la = $550 
benefis), kòm yon benefis a kout tèm sou Fòm 8949 (an anglè) ak Anèks D a (an anglè). 

Pèt $50 ki fèt sou lòt seri tikè a ($200 pri lavant - $250 pri'w te achte l la = ($50) pèt) ta dwe deklare fason sa a: 

Fòm 1040, Anèks 1: 

Pati I – Liy 8z, Lòt Revni. Montre kalite ak montan: "Fòm 1099-K lavant Atik Pèsonèl ki fè Pèt... $200" pou montre lajan ki 
te fèt nan lavant ki deklare sou Fòm 1099-K a. 

epi 

Pati II – Liy 24z, Lòt Ajisteman yo. Montre kalite ak montan: "Fòm 1099-K lavant Atik Pèsonèl ki fè Pèt... $200" pou 
montre montan pri acha a ki te konpanse lajan yo deklare a. 

Mwen te ale nan yon konsè ansanm ak yon zanmim, epi zanmi m nan te remèt mwen kòb tikè pa li a atravè yon 
aplikasyon ki sou entènèt. Si mwen resevwa yon Fòm 1099-K pou ranbousman an, èske mwen bezwen peye enpo sou 
li? (ajoute 28 desanm 2022) 

A. Paske lajan an pa peman pou lavant yon machandiz oswa yon sèvis ki te bay, jeneralman yo pa ta dwe ka takse w pou 
ranbousman an. 

Si w kwè ke enfòmasyon ki sou Fòm 1099-K (an anglè) lan pa kòrèk, yo te bay fòm nan pa erè, oswa ou gen yon kesyon ki 
gen rapò ak fòm nan, kontakte moun ki te soumèt li a, ki gen non ak enfòmasyon kontak li yo ki parèt nan kwen anwo 
agòch sou fòm lan. Ou ka kontakte tou antite pou regleman peman an ki gen non ak nimewo telefòn li ki parèt pa anba 
nan bò gòch fòm lan. 

Si w pa ka fè korije fòm nan, ou ta dwe deklare erè a sou Fòm 1040, Anèks 1, Pati I, Revni Adisyonèl, Liy 8z, Lòt Revni, ak 
yon ekriti ki konpanse nan Pati II, Ajisteman soy Revni yo, Liy 24z, Lòt Ajisteman yo. 

Pa egzanp, si w te resevwa $800 nan men yon zanmi w ki te remèt ou tikè yon konsè epi ou te resevwa yon Fòm 1099-K 
ki deklare sa kòm lajan brit, Anèks 1 ou an ta dwe montre bagay sa yo: 

Fòm 1040, Anèks 1 

Pati I – Liy 8z, Lòt Revni. Montre kalite ak montan: "Fòm 1099-K ke w te Resevwa pa Erè…. $800" pou montre lajan yo 
deklare sou Fòm 1099-K a. 

Pati II – Liy 24z, Lòt Ajisteman yo. Montre kalite ak montan: "Fòm 1099-K ke w te resevwa pa erè... $800" pou konpanse 
kòb la yo te deklare w ba w pa erè. Si w pa deklare ajisteman sa a, sa ka lakòz ou mal deklare benefis sou ranbousman 

https://www.irs.gov/pub/irs-pdf/f8949.pdf
https://www.irs.gov/pub/irs-pdf/f1040sd.pdf
https://www.irs.gov/forms-pubs/about-form-1099-k


 

 

an. 

Èske egzijans pou reta deklarasyon nan Avi 2023-10 la vle di ke mwen pa oblije deklare revni yo deklare ban mwen 
sou yon Fòm 1099-K? (ajoute 28 desanm 2022) 

A. IRS la ap retade egzijans pou òganizasyon règleman pati tyès yo rapòte revni limit yo plis pase $600 pou ane sivil 2022 
a (sezon deklarasyon fiskal 2023). Sepandan, egzijans legal pou deklare revni w lan pa chanje, kèlkeswa limit deklarasyon 
lan lè w ap soumèt yon Fòm 1099-K. 

Deklarasyon an pa afekte responsablite yon kontribyab pou deklare avèk presizyon TOUT revni, kit yo resevwa yon Fòm 
1099-K oswa yon lòt deklarasyon ransèyman (egzanp, Fòm 1099-MISC, Enfòmasyon divès; Fòm 1099-NEC, 
Konpansasyon pou moun ki pa anplwaye; elatriye). 

Eksepte pou sa ki kontrè ak sa ki endike nan Kòd Revni Entèn nan, revni brit gen ladan revni ki soti nan kèlkeswa sous la. 
Yon kontribyab ka resevwa revni sou fòm lajan, byen oswa sèvis. Piblikasyon 525, Revni ki gen enpo sou yo ak sa ki pa 
gen enpo (an anglè), diskite sou plizyè kalite revni epi eksplike si yo ka takse oswa si yo pa kapab. 

Ki moun yon kontribyab kapab rele si li gen yon kesyon konsènan Fòm 1099-K li a? (mizajou 28 desanm 2022) 

A. Kontribyab ki gen kesyon konsènan enfòmasyon ki sou yon Fòm 1099-K (an anglè) yo te resevwa ta dwe kontakte 
moun ki te soumèt li a. Enfòmasyon kontak yo nan kwen anlè agoch fòm nan. Si yon kontribiyab pa rekonèt moun ki 
soumèt fòm lan ki patèt nan kwen anlè agoch fòm nan, li ta dwe kontakte entité pou regleman peman an ki gen non ak 
nimewo telefòn li ki parèt nan kwen anba goch fòm nan ki sou tèt nimewo kont yo. 

Si w gen kèk kesyon jeneral konsènan Fòm 1099-K a, tanpri konsilte Enstriksyon pou Fòm 1099-K a yo. Si w gen kèk 
kesyon jeneral sou deklarasyon ransèyman yo, tanpri konsilte Enstriksyon Jeneral pou Kèk Deklarasyon Ransèyman yo 
(an anglè). 

Kiyès yon antite pou regleman peman, oswa fasilitatè peman elektwonik/lòt pati tyès ap rele si yo gen yon kesyon 
konsènan Fòm 1099-K a? (mizajou 21 novanm 2022) 

A. Pou kesyon konsènan Fòm 1099-K, Tranzaksyon Kat Peman ak Rezo Pati Tyès yo (an anglè), gade enstriksyon jeneral 
yo (an anglè) pou deklarasyon ransèyman yo. 

 

Definisyon yo  

Kisa Fòmilè 1099-K a ye? (ajoute 21 Oktòb, 2022) 

A. Fòmilè 1099-K, Tranzaksyon Kat Pèman ak Rezo Tyès (an anglè), se yon deklarasyon ransèyman ki rapòte montan brit 
tranzaksyon ki dwe deklare bay IRS la pou ane sivil la. Gade Konprann Fòmilè 1099-K Ou a pou plis enfòmasyon. 

Kisa ki kalifye kòm yon kat pèman? (mizajou 28 Desanm, 2022) 

A. Tèm "kat pèman" an anglobe kat kredi, kat debi, ak kat a valè estoke yo (tankou kat kado yo), ansanm avèk tou 
pèman pa mwayen nenpòt bagay ki pwòp ak yon kat pèman (tankou yon nimewo kat kredi). 

Yo livre yon kat pèman sou baz yon akò ki prevwa kondisyon sa yo: youn oswa plizyè emetè kat la yo; yon rezo moun ki 
pa gen rapò ni antre yo, ni ak emetè a, ki dakò pou aksepte kat yo kòm mwayen pèman; epi nòm ak mekanis pou finalize 
tranzaksyon yo ant yon bank ki jere kat kredi ak moun nan yo ki aksepte kat yo kòm mwayen pèman an. 

https://www.irs.gov/pub/irs-pdf/p525.pdf
https://www.irs.gov/pub/irs-pdf/p525.pdf
https://www.irs.gov/forms-pubs/about-form-1099-k
https://www.irs.gov/forms-pubs/about-form-1099-k
https://www.irs.gov/forms-pubs/about-form-1099-k
https://www.irs.gov/forms-pubs/about-form-1099-k
https://www.irs.gov/instructions/i1099k
https://www.irs.gov/instructions/i1099k
https://www.irs.gov/forms-pubs/about-form-1099-k
https://www.irs.gov/ht/businesses/understanding-your-form-1099-k


 

Kisa yon Kòd Kategori Komèsan (MCC) ye? (ajoute 21 Oktòb, 2022) 

A. Yon MCC se yon nimewo kat (4) chif mezon kat pèman an itilize pou klase antrepriz yo dapre pwodui oswa sèvis yo 
bay. Genyen apeprè 600 MCC ki reprezante plizyè kategori antrepriz. Men kèk ekzanp: 4411- Konpayi Kwazyè 5462 – 
Patisri yo; epi 5532 – Magazen Kawotchou Machin. 

Kisa ki yon òganis règleman tyès? (mizajou 28 Desanm 2022) 

Kòd Revni Entèn nan itilize tèm "òganis règleman tyès" la. Yon òganis règleman tyès se òganis santral ki gen obligasyon 
kontraktyèl pou peye benefisyè ki ap patisipe (jeneralman, yon komèsan oswa yon antrepriz) nan tranzaksyon rezo tyès 
yo. Yon egzanp ta ka enplike aplikasyon ke w sèvi pou w transfere lajan ant moun ki ap vann yo ak moun ki ap achte yo. 

Ki karakteristik yon rezo pèman tyès genyen? (mizajou 28 Desanm, 2022) 

A. Karakteristik yon rezo pèman tyès gen ladan li: 

• Yon bon kantite founisè pwodui ak sèvis (ki pa gen okenn rapò ak òganis santral la) ki gen yon kont nan yon 
òganis santral, 

• Yon akò ant òganis santral la ak founisè yo pou regle tranzaksyon yo ant founisè yo ak pati k ap fè acha yo, 

• Mizanplas nòm ak mekanis pou regle tranzaksyon sa yo, epi 

• Garanti pèman an akò ak tranzaksyon sa yo. 

Yon ekzanp òganis règleman tyès se yon fasilitatè pèman pou anchè anliy, tankou yon mache anliy, ki fonksyone antanke 
yon entèmedyè ant pati k ap achte a ak pati k ap vann nan pandan l ap transfere fon pati k ap achte a bay pati k ap vann 
nan, pou pwodui oswa sèvis yo epi yon lòt bò, ki reponn ak kritè ki detaye nan pwen ki anwo yo. 

Dapre ekzijans deklarasyon yo, òganis règleman tyès sa yo dwe deklare tranzaksyon brit ki dwe deklare pou benefisyè ki 
ap patisipe, ke yo ap peye yo, depi benefisyè a gen tranzaksyon ki dwe deklare ki depase $600, kèlkeswa kantite 
tranzaksyon an. 

Kisa antite règleman pèman yo ye? (mizajou 28 Desanm, 2022) 

A. Yon antite règleman pèman (PSE) se yon antite ki fè pèman dapre yon tranzaksyon ak kat pèman oswa yon 
tranzaksyon rezo tyès. PSE yo ka yon antite nasyonal oswa etranje e yo kapab pran youn nan 2 fòm yo: 

• Òganis Règleman Tyès: Òganis santral ki gen obligasyon kontraktyèl pou peye benefisyè tranzaksyon rezo tyès 
yo. 

• Antite Akeran Komèsan: Yon bank oswa lòt òganis ki gen obligasyon kontraktyèl pou peye benefisyè 
tranzaksyon kat pèman yo. 

Èske yon chanm konpansasyon otomatize (ACH) kalifye kòm yon òganis règleman tyès? (mizajou 28 Desanm, 2022) 

A. Non. Yon chanm konpansasyon otomatize trete pèman elektwonik ant pati k ap achte yo ak pati k ap vann yo pa 
mwayen virman, chèk elektwonik, ak depo dirèk. Anplis, pa gen relasyon kontraktyèl ant chanm konpansasyonn 
otomatize a ak benefisyè yo. Kidonk, yon chanm konpansasyon otomatize pa kalifye kòm yon òganis règleman tyès e 
pèman ki fèt atravè rezo li a pa ka deklare dapre IRC 6050W. 

Kisa yon antite akeran komèsan ye? (ajoute 21 Oktòb, 2022) 

A. Yo souvan rele li yon bank akeran oswa bank komèsan, yon antite akeran komèsan se bank oswa lòt òganis ki gen 
obligasyon kontraktyèl pou peye benefisyè tranzaksyon kat pèman yo. Antite akeran komèsan yo gen responsabilite pou 



 

 

yo deklare tranzaksyon kat pèman ki pou deklare yo. 

Kisa yon benefisyè ye? (ajoute 21 Oktòb, 2022) 

A. Yon benefisyè se: 

• Tout moun ki aksepte yon kat pèman kòm mwayen pèman, oswa 

• Tout moun ki aksepte pèman ki fèt pa mwayen yon òganis règleman tyès an akò ak yon tranzaksyon rezo tyès. 

 

Kisa ki konstitiye montan brit tranzaksyon ki dwe deklare yo? (ajoute 21 Oktòb, 2022) 

A. "Montan brit" la vle di montan dola total tranzaksyon pèman ki dwe deklare yo pou chak benefisyè kèlkeswa 
ajisteman ki ta genyen nan kredi, ekivalan kach, montan rabè, frè, montan ranbousman, oswa nenpòt lòt montan. 
Montan dola chak tranzaksyon detèmine nan dat tranzaksyon an. 

Èske rezo sante yo koresponn ak definisyon òganis règleman tyès yo? (mizajou 28 Desanm 2022)  

A. Yon founisè sante ki ap jere yon rezo medikal pa koresponn a definisyon yon òganis règleman tyès paske yo pa jere 
yon rezo peman ki pèmèt moun ki ap achte yo transfere lajan bay moum ki ap founi byen ak sèvis yo. Olye de sa, Founisè 
sante yo aksepte lajan sou fòm prim nan men konsomatè yo (anplwayè yo oswa moun ki nan plan asirans founisè a) pou 
bay konsomatè sa yo aksè a yon rezo founisè sante; apre sa, founisè sante a peye apa, pwofesyonèl medikal ki nan rezo 
yo a yon salè ki te deja fikse. Kidonk rezo sante yo pa òganis règleman tyès. 

Èske Depatman Kont ou ka peye yo koresponn ak definisyon òganis règleman tyès yo? (mizajou 28 Desanm 2022)  

A. Non. Depatman kont kredi entèn ou ka peye yo pa koresponn ak definisyon òganis règleman tyès yo paske yo se 
metòd pwosesis pèman entèn. Yo pa yon tyès. 

 

Patikilye yo 

Kisa pou mwen fè avèk enfòmasyon ki nan Fòmilè 1099-K a? (ajoute 21 Oktòb, 2022) 

A. Fòmilè 1099-K, Tranzaksyon Kat Pèman ak Tranzaksyon Rezo Tyès (an anglè) se yon deklarasyon ransèyman. Itilize 
deklarasyon ransèyman sa ansanm avèk lòt dokiman fiskal ou yo pou w detèmine bon enpo ou. Pou w jwenn plis 
enfòmasyon sou kijan pou w konsève dosye w, al gade Piblikasyon 583, Kòmanse yon Biznis epi Konsève Dosye yo (an 
anglè). 

Kisa pou mwen fè si mwen panse Fòmilè 1099-K mwen an pa kòrèk? (mizajou 28 Desanm 2022) 

A. Si ou kwè enfòmasyon sou Fòmilè 1099-K, Tranzaksyon Kat Pèman ak Rezo Tyès (an anglè) pa kòrèk, yo te livre fòmilè 
a pa erè, oswa ou gen yon kesyon konsènan fòmilè a, kontakte anplwaye biwo a, ki gen non li ak enfòmasyon pou 
kontakte li ki parèt nan tèt fòmilè a nan kwen agoch. 

Ou ka kontakte tou antite règleman pèman (PSE) ki gen non li ak nimewo telefòn li ki anba fòmilè a sou kote goch. 

Si ou pa kapab fè korije fòmilè a, ou ta dwe deklare erè a sou Fòm 1040, Anèks 1, Revni Anplis ak Ajisteman sou Revni 
(an anglè), Pati 1 an, Revni anplis, liy 8z, Lòt Revni, ansanm ak yon antre ki konpanse nan Pati 2 a, Ajisteman nan Revni 
an, liy 24z, Lòt Ajisteman yo. 

Pa ekzanp, ou te fè yon vwayaj ak yon zanmi w epi ou te peye pou tikè avyon yo. Si zanmi ou remèt ou $2500 ou te 
depanse pou tikè avyon yo a, epi ou resevwa yon Fòm 1099-K ki deklare $2500 kòm lajan sèvis brit, Anèks 1 ou a ta dwe 
montre bagay sa yo: 

Fòm 1040, Anèks 1, Revni Anplis ak Ajisteman sou Revni 

Pati 1 – Liy 8z, Lòt revni. Montre kalite ak montan: “Fòm 1099-K ou te resevwa pa erè .... $2,500” pou montre lajan ki 
deklare sou Fòm 1099-K a. 

epi 

Pati 2 – Liy 24z, Lòt Ajisteman yo. Montre kalite ak montan: “Fòm 1099-K ou te resevwa pa erè .... $2,500” pou 
konpanse lajan ki deklare ba ou pa erè a. 

Si m ap itilize yon kat pèman oswa m ap peye atravè yon òganis règleman tyès pou yon acha, èske m ap jwenn yon 
Fòmilè 1099-K? (mizajou 28 Desanm 2022) 

A. Non. Patikilye yo ak biznis yo pa ta dwe resevwa yon Fòmilè 1099-K, Tranzaksyon Kat Pèman ak Rezo Tyès (an anglè) 
paske yo fè yon acha. 

Si mwen gen yon biznis atizana pou vakans, èske map resevwa yon Fòm 1099-K? (mizajou 28 Desanm 2022) 

A.  Ou ka resevwa yon Fòm 1099-K tou depann de kalite tranzaksyon yo. 

Si ou aksepte kat peman (pa ekzanp kat kredi oswa kat debi) kòm yon fòm peman pou yon machandiz ke ou vann oswa 
yon sèvis ke ou te bay, ou ap resevwa yon Fòm 1099-K (an anglè) pou montan peman brit yo te fè ba ou pou ane sivil la 
atravè kat peman sa a. Ekzijans deklarasyon sa yo pa chanje, epi pa gen yon limit deklarasyon minimòm pou peman sa 
yo ekzije yon deklarasyon. 

Deplis, pou ane sivil apre ane 2021 an, si ou aksepte yon peman nan men yon òganis règleman tyès, ou ka resevwa yon 
Fòm 1099-K (an anglè) nan men òganis sa a. Yon òganis règleman tyès konekte moun yo antre yo (pa ekzanp, yon sit 
entènèt ki ap vann). 

Ou ap resevwa yon Fòm 1099-K si ou aksepte peman nan men yon òganis règleman tyès kote ke, 

• Kantite total tranzaksyon ou yo depase 200, epi 

• Sòm kòb peman ou resevwa yo, konpare a tout lòt benefisyè yo depase $20,000 nan ane sivil la. 

Remak: TLwa Plan Sekou Ameriken an te bese limit ki pou deklanche yon ekzijans pou yon deklarasyon sou yon Fòm 
1099-K soti nan plis pase $20,000 a plis ke $600 dola (kelkeswa kantite tranzaksyon an). IRS la te soti yon Avi 2023-10 ki 
bay yon reta tanporè nan aplikasyon ki bese limit deklarasyon an. Sepandan, ou ka resevwa yon Fòm 1099-K pa erè nan 
limit ki pi ba a, malgre Avi 2023-10. 

Mwen posede yon ti biznis e mwen gen yon lwazi moun pa tire pwofi ladan. Mwen pa aksepte kat pèman non plis, 
men kanmenm, mwen sèvi ak yon kat kredi epi ak òganis règleman tyès yo pou m fè acha pou toulede (2). Èske m ap 
resevwa yon Fòmilè 1099-K? (ajoute 21 Oktòb 2022) 

A. Non, ou pa ta dwe resevwa Fòmilè 1099-K, Tranzaksyon Kat Peman ak Rezo Tyès yo (an anglè) pou acha ou fè yo. 

Si mwen resevwa plizyè Fòm 1099-K ki rapòte lajan ki sòti nan vant atik pèsonèl yo vann an pèt oswa Fòm 1099-K yo 
te resevwa pa erè, èske mwen bezwen idantifye moun ki emèt la ak kantite lajan yo separeman pou chak oswa èske 
mwen ka konbine yo tout nan yon atik nan Anèks 1, Revni Adisyonèl ak Ajisteman nan Revni, pou antre sou Liy 8z, Lòt 
Revni, ak 24z, Lòt Ajisteman? (ajoute 22 mas 2023) 

A. Ou ka rapòte ekriti konpansasyon an nan Anèks 1, liy 8z ak 24z pou chak Fòm 1099-K ou te resevwa apa, oswa ou ka 
konbine Fòm 1099-K ou te resevwa yo fason sa a: 

• Yon seri konbine ekriti pou konpansasyon nan Anèks 1 pou tout Fòm 1099-K ou te resevwa ki rapòte lavant atik 
pèsonèl ki te vann ak pèt. Rapòte total lajan yo nan Anèks 1 – Liy 8z – Lòt Revni, lè w sèvi avèk deskripsyon "Fòm 
1099-K Atik Pèsonèl yo Vann ak Pèt." Rapòte depans konbine atik yo, jiska men pa plis pase lajan chak atik vann, 
sou Liy 24z – Lòt Ajisteman, lè w sèvi avèk deskripsyon "Fòmilè 1099-K Atik Pèsonèl yo Vann ak Pèt." 

• Yon seri antre konpanse ansanm nan Anèks 1 pou tout Fòm 1099-K yo te resevwa nan erè. Rapòte kantite lajan 
yo konbine nan Liy 1a, Kantite brit kat peman/tranzaksyon rezo twazyèm pati yo, pou Fòm 1099-K yo te resevwa 
pa erè nan Anèks 1 – Liy 8z – Lòt Revni, lè l sèvi avèk deskripsyon "Fòm 1099-K yo te resevwa pa erè. " Rapòte 
menm kantite lajan yo rapòte sou Liy 8z sou Liy 24z – Lòt Ajisteman, lè l sèvi avèk deskripsyon "Fòm 1099-K 
Resevwa pa Erè.") 

Mwen te resevwa yon Fòm 1099-K pa erè epi mwen pat kapab jwenn yon fòm korije a tan pou soumèt enpo mwen 
yo. Lojisyèl enpo mwen itilize a mete montan lajan brit la kòm yon pozitif ak montan lajan konpansasyon an kòm yon 
negatif nan Anèks 1, liy 8z. Sa a diferan de enstriksyon yo ki di pou pase ekriti montan konpansasyon an nan Anèks 1, 
liy 24z. Èske yon lòt deklarasyon ap oke? (ajoute 22 mas 2023) 

A. Wi. Pou ane fiskal 2022 ou ka itilize Anèks 1, liy 8z pou montre lajan brit la ak montan lajan negatif ekriti 
konpansasyon a pou rapòte yon Fòm 1099-K ou te resevwa pa erè oswa rapòte lajan ki sòti nan lavant yon atik pèsonèl 
ak yon pèt kòm yon altènativ pou deklare sèlman montan lajan brit sou Anèks 1, liy 8z ak montan lajan konpansasyon an 
sou Anèks 1, liy 24z. 

Remak: Lè w deklare lavant atik pèsonèl yo ak yon pèt, ou ka deklare tranzaksyon an (yo) pito sou Fòm 8949, Vant ak Lòt 
Dispozisyon Byen Kapital yo, ki pote nan Anèks D, Benefis ak Pèt Kapital yo. 

 

Deklarasyon 

Kisa ki ekzije deklarasyon pèman pa mwayen Kat pèman ak rezo tyès yo? (ajoute 21 Oktòb, 2022) 

A. IRC 6050W, Deklarasyon Konsènan Pèman ki Fèt Pou Regle Tranzaksyon Kat Pèman ak Rezo Tyès (an anglè), ekzije 
antite règleman pèman yo (antite akeran komèsan ak òganis règleman tyès) deklare tranzaksyon kat pèman ak 
tranzaksyon rezo tyès yo. 

Kòman pou mwen deklare Fòmilè 1099-K a sou deklarasyon enpo mwen an? (ajoute 21 Oktòb, 2022) 

A. Enfòmasyon ki nan Fòmilè 1099-K w la ka sèvi pou kalkile resèt brit oswa vant ou yo. Ou ta dwe swiv enstriksyon 
deklarasyon ki sou fòmilè w ap ranpli a pou w deklare resèt brit oswa vant ou yo. 

Kòman pou nou deklare tranzaksyon ki dwe deklare yo bay IRS la? (ajoute 21 Oktòb, 2022) 

A. Montan brit tranzaksyon kat pèman yo ak rezo tyès yo deklare bay IRS la sou Fòmilè 1099-K (an anglè), Tranzaksyon 
Kat Pèman ak Rezo Tyès. 

Kilè deklarasyon Fòmilè 1099-K yo dwe fèt? (ajoute 21 Oktòb, 2022) 

A. Ransèyman Fòmilè 1099-K (an anglè) a dwe depoze nan IRS la anvan 28 fevriye nan ane ki swiv tranzaksyon yo si se 
deklarasyon sou papye. Si se deklarasyon elektwonik, li dwe fèt anvan dènye jou mwa mas nan ane ki swiv tranzaksyon 

yo. 

Kisa relve benefisyè yo ye e kilè yo dwe deklare? (ajoute 21 Oktòb, 2022) 

A. Antite ki gen ekzijans pou yo depoze Fòmilè 1099-K, Tranzaksyon Kat Pèman ak Rezo Tyès (an anglè) yo dwe bay 
benefisyè a yon relve tou, k ap genyen menm enfòmasyon yo deklare bay IRS la. Yo dwe bay relve sou fòma papye (sa 
vle di, Kopi B Fòmilè 1099-K, Tranzaksyon Kat Pèman ak Rezo Tyès) oswa pa vwa elektwonik avèk konsantman benefisyè 
a selon Règleman 1.6050W-2 Trezò a. Benefisyè a dwe jwenn relve yo anvan 31 janvye nan ane ki swiv tranzaksyon yo. 

Ki enfòmasyon antite règleman pèman an dwe deklare sou Fòmilè 1099-K a? (ajoute 21 Oktòb, 2022) 

A. Deklarasyon montan brit tranzaksyon pèman ki dwe deklare pa mwa ak ane sivil la dwe fèt pou chak benefisyè 
patisipan. Non, adrès ak nimewo idantifikasyon kontribyab chak benefisyè patisipan dwe deklare sou fòmilè a tou. 

Èske antite règleman pèman yo ajiste montan brit yo pou konsiderasyon frè, ranbousman, lajan yo retounen sou kat 
debi oswa kat kredi oswa lòt depans ak montan ranbousman yo? (ajoute 21 Oktòb, 2022) 

A. Non. Montan brit la se total montan dola tranzaksyon pèman ki pa ajiste, pou yon benefisyè patisipan. Li pa ajiste pou 
konsiderasyon okenn frè, ranbousman, oswa okenn lòt montan. 

Poukisa antite akeran komèsan yo deklare montan brit tranzaksyon yo olye montan nèt la san frè, lajan yo retounen 
sou kat debi oswa kredi, elatriye? (ajoute 21 Oktòb, 2022) 

A. IRC 6050W(a)(2) ekzije antite yo deklare montan brit tranzaksyon pèman ki dwe deklare yo. 

 

Soumèt Fòm 1099-K 

Èske yo kapab depoze Fòmilè 1099-K yo pa vwa elektwonik? (ajoute 21 Oktòb, 2022) 

A. Wi. Fòmilè 1099-K yo kapab depoze pa vwa elektwonik atravè sistèm FIRE (Depoze Deklarasyon Ransèyman yo Pa 
Vwa Elektwonik) (an anglè). Tout moun ki depoze 250 oswa plis Fòmilè 1099-K pou nenpòt ane sivil dwe depoze Fòmilè 
1099-K sa yo pa vwa elektwonik. IRS la ankouraje moun kap depoze ki genyen pi piti pase 250 deklarasyon ransèyman 
pou yo fè sa pa vwa elektwonik.  

Pou plis enfòmasyon, gade Piblikasyon 1220, Presizyon pou Depo Fòmilè 1097, 1098, 1099, 3921, 3922, 5498, 8935, ak 
W-2G pa vwa Elektwonik (an anglè). Si ou anvizaje depoze sou fòma papye, gade Enstriksyon Jeneral pou Kèk 
Deklarasyon Ransèyman (an anglè). 

Èske benefisyè patisipan yo ka jwenn relve benefisyè yo pa vwa elektwonik? (ajoute 21 Oktòb, 2022) 

A. Wi. Depi benefisyè a te bay konsantman li, y ap ka livre relve benefisyè yo pa vwa elektwonik. Konsantman sa dwe fèt 
pa vwa elektwonik nan yon fason pou montre ke resipyandè a kapab jwenn relve a nan fòma elektwonik y ap livre l ba li 
a (gade Règleman 1.6050W-2 Trezò, Livrezon vèsyon elektwonik deklarasyon ransèyman pou pèman ki fèt pou regle 
tranzaksyon kat pèman ak tranzaksyon rezo tyès yo (an anglè), pou enstriksyon sou resepsyon konsantman benefisyè 
patisipan yo). Si yo livre yon relve benefisyè pa vwa elektwonik, yo ka bay yon adrès elektwonik pou antite règleman 
pèman an olyede yon nimewo telefòn. 

Kiyès ki responsab pou deklare tranzaksyon kat pèman yo? (ajoute 21 Oktòb, 2022) 

A. Antite akeran komèsan ki transfere fon yo bay benefisyè patisipan an gen responsabilite pou li deklare montan brit 
tranzaksyon ki dwe deklare yo. 

Yon antite akeran komèsan kapab bay yon pwosesè ki ka genyen obligasyon kontraktyèl pou peye komèsan an jere 
tretman tranzaksyon yo. Lè ni yon antite akeran komèsan ni yon pwosesè gen yon obligasyon kontraktyèl pou peye 
komèsan an, antite ki soumèt enstriksyon pou transfere fon yo sou kont komèsan an gen responsabilite pou prepare epi 
bay benefisyè patisipan an yon relve benefisyè ak depoze Fòmilè 1099-K, Tranzaksyon Kat Pèman ak Tranzaksyon Rezo 
Tyès (an anglè) nan IRS la. 

Kiyès ki responsab pou deklare tranzaksyon rezo tyès yo? (ajoute 21 Oktòb, 2022) 

A. Òganis règleman tyès la oswa fasilitatè pèman elektwonik li a gen responsabilite pou deklare montan brit tranzaksyon 
ki dwe deklare ki peye benefisyè patisipan nan rezo yo a. 

Èske genyen yon eksepsyon ki pa twò enpòtan pou deklarasyon pèman tranzaksyon rezo tyès ki fèt pou benefisyè 
patisipan yo sou Fòmilè 1099-K yo pou yon òganis règleman tyès? (ajoute 22 Mas 2023) 

A. Wi. Gen yon eksepsyon de minimis (ki pa twò enpòtan) ki soti nan rapò pou òganizasyon règleman tyès ki gen rapò ak 
tranzaksyon rezo tyès. Lalwa te bese limit lan pou ane sivil ki kòmanse apre 2021 an; sepandan, nan dat 23 desanm 
2022, IRS la te anonse li t ap retade aplikasyon limit ki pi ba a epi li t ap trete ane sivil 2022 a kòm yon ane tranzisyon pou 
moun k ap delare yo kote limit anvan (pi wo) ta aplike. Se poutèt sa, pou ane sivil 2022 a, òganizasyon règleman tyès yo 
gen obligasyon sèlman pou bay Fòm 1099-K a pou rapòte tranzaksyon kote peman brit pou machandiz ak sèvis pou yon 
benefisyè ki ap patisipe pandan ane sivil la, ki depase $20,000 epi ki gen plis pase 200 tranzaksyon. Gade Avi 2023-10, 
Kalandriye revize konsènan aplikasyon Seksyon 6050W(e) amande a, ki te retade yon chanjman nan eksepsyon de 
minimis (ki pa twò enpòtan) pou rapòte tranzaksyon yon rezo tyès ki ta oblije fè rapò si yo te fè peman pou yon 
benefisyè patisipan pou machandiz ak sèvis pandan ane sivil la te depase $600. 

Èske gen yon eksepsyon ki pa twò enpòtan pou deklarasyon sou Fòmilè 1099-K pou tranzaksyon kat pèman yo? 
(ajoute 21 Oktòb, 2022) 

A. Non. Pa gen yon eksepsyon ki pa enpòtan pou deklarasyon tranzaksyon kat pèman yo. TOUT tranzaksyon kat pèman 
yo dwe deklare sou Fòmilè 1099-K. 

Èske vant yo peye pa mwayen kat a valè estoke oswa kat kado se tranzaksyon kat pèman ki dwe deklare? (ajoute 21 
Oktòb, 2022) 

A. Sa depan. Vant yo peye pa mwayen kat a valè estoke oswa kat kado yo: 

• Dwe deklare si yon rezo moun ki pa gen okenn rapò ak founisè a epi youn ak lòt aksepte kat la. 

• Pa dwe deklare lè kat la aksepte kòm mwayen pèman sèlman pa founisè a oswa yon moun ki gen relasyon ak 
founisè kat la (ekzanp: yon filyal oswa konpayi an menm). Nan sikonstans sa yo, kat a valè estoke yo pa 
koresponn ak definisyon yon kat pèman e pa konsekan, vant ki fèt ak yon kat konsa pa dwe deklare. 

Pou definisyon moun ki pa gen okenn relasyon yo, gade IRC 267(b), Relasyon, Kòd Revni Entèn nan (an anglè), ak IRC 
267(e)(3), Pwopriyete Konstriktif nan Ka Patenarya yo (an anglè), oswa IRC 707(b)(1), Kèk Vant oswa Echanj Pwopriyete 
pou Patenarya Kontwole yo, Pèt yo Rejte (an anglè). 

Kòman deklarasyon an fèt lè plizyè benefisyè resevwa revni alokasyon nan men yon moun yon antite règleman 
pèman peye? (ajoute 21 Oktòb, 2022) 

A. Ekzanp ki pi kouran pou ka sa se lè yon donè franchiz trete tout tranzaksyon kat komèsan pou plizyè detantè franchiz 
epi distribye pèman yo kòmsadwa. Pa ekzanp, lè yon sosyete resevwa pèman ki soti nan yon bank sou non plizyè 
benefisyè, sosyete a vin tankou yon benefisyè patisipan pou bank lan epi yon antite règleman pèman pou benefisyè 

sosyete a distribiye pèman yo. Bank lan gen ekzijans pou li deklare montan brit tanzaksyon ki dwe deklare ki regle atravè 
sosyete a. Nan tou pa li, sosyete a gen ekzijans pou li deklare tranzaksyon alokasyon benefisyè sosyete a distribiye 
pèman bay yo. Dapre lalwa ak règleman yo, sosyete a se yon “benefisyè agreje.” 

Èske antite ki responsab pou depoze Fòmilè 1099-K a kapab siyen kontra avèk yon tyès pou prepare ak depoze 
deklarasyon sa yo? (ajoute 21 Oktòb, 2022) 

A. Wi. Sepandan, antite ki responsab pou depo a (sa vle di, antite ki soumèt enstriksyon pou transfè fon yo) responsab 
pou tout penalite ki aplikap dapre IRC 6721 (an anglè), Lè Ou Pa Depoze Deklarasyon Ransèyman ki Kòrèk, ak IRC 6722, 
Lè Ou Pa Bay Relve Benefisyè ki Kòrèk (an anglè), si ekzijans deklarasyon yo pa respekte. Anplis, non, adrès ak Nimewo 
Idantifikasyon Kontribyab antite ki responsab pou depo a dwe deklare sou Fòmilè 1099-K, Tranzaksyon Kat Pèman ak 
Rezo Tyès yo (an anglè), nan kazye ki pou enfòmasyon depozan an. 

Kòman yo kapab verifye Nimewo Idantifikasyon Kontribyab benefisyè? (ajoute 21 Oktòb, 2022) 

A: Verifikasyon TIN benefisyè yo fèt pa mwayen Pwogram Korespondans Nimewo Idantikasyon Kontribyab (TIN) la. Pou 
plis enfòmasyon, tanpri vizite Enstriksyon Jeneral pou Kèk Deklarasyon Ransèyman - Materyèl Entwodiksyon (an anglè) 
oswa rele 866-255-0654. 

Ki pèman kat komèsan ki dwe deklare? (ajoute 21 Oktòb, 2022) 

A. Antite akeran komèsan yo dwe deklare montan brit tranzaksyon pèman ki dwe deklare pou nenpòt benefisyè 
patisipan yo regle tranzaksyon kat pèman pou yo. Yon tranzaksyon kat pèman se tout tranzaksyon kote yo aksepte yon 
kat pèman oswa nenpòt endis yon kat pèman (tankou yon nimewo kat kredi) kòm mwayen pèman. 

Ki tranzaksyon rezo tyès ki dwe deklare? (ajoute 21 Oktòb, 2022) 

A. Pou ane sivill ki kòmanse apre 2021 yo, òganis règleman tyès yo dwe deklare montan brit tranzaksyon pèman ki dwe 
deklare pou tout benefisyè patisipan yo regle pèman pou yo avèk rezo pèman tyès yo a depi montan brit tranzaksyon 
rezo tyès benefisyè a depase $600 pandan ane sivil la, kèlkeswa kantite tranzaksyon an. 

Remak: Pou ane sivil anvan 2022 yo, òganis règleman tyès yo te deklare montan brit tranzaksyon pèman ki dwe deklare 
pou tout benefisyè patisipan yo regle pèman pou yo avèk rezo pèman tyès yo a depi montan brit tranzaksyon rezo tyès 
yon benefisyè te depase $20,000 pandan ane sivil la, epi kantite tranzaksyon total la te depase 200. 

Kiyès ki deklare tranzaksyon kat pèman yo lè yon antite règleman pèman siyen kontra avèk yon tyès, tankou yon 
fasilitatè pèman elektwonik, pou regle tranzaksyon ki dwe deklare yo? (ajoute 21 Oktòb, 2022) 

A. Antite k ap soumèt enstriksyon pou transfè fon yo sou kont benefisyè patisipan an responsab pou li deklare 
tranzaksyon kat pèman yo. Nan ka sa, antite tyès la responsab pou li deklare, paske li se antite k ap soumèt enstriksyon 
pou transfè fon yo pou regle tranzaksyon yo. 

Si tranzaksyon yo se tranzaksyon ki deja dwe deklare dapre IRC 6041 oswa IRC 6041A, èske antite règleman pèman 
(PSE) yo dwe deklare yo ankò? (ajoute 21 Oktòb, 2022) 

A. Non, yo pa ka deklare tranzaksyon sa yo de (2) fwa. Si yon tranzaksyon dwe deklare pa yon PSE dapre ni IRC 6041, 
Enfòmasyon Nan Sous (an anglè), oswa IRC 6041A(a), Deklarasyon Konsènan Pèman Reminerasyon Pou Sèvis ak Vant 
Dirèk (an anglè), ak dapre IRC 6050W, Deklarasyon An Rapò ak Pèman ki Fèt pou Regle Tranzaksyon Kat Pèman ak Rezo 
Tyès (an anglè), tranzaksyon an dwe deklare sou Fòmilè 1099-K, Tranzaksyon Kat Pèman ak Rezo Tyès (an anglè). Yo pa 
deklare sou Fòmilè 1099-MISC, Revni Divès (an anglè). 

Èske moun ki gen ekzijans pou li fè deklarasyon ransèyman an dapre seksyon 6050W a ak sekirize TIN ki nesesè pou fè 
deklarasyon an ka lage fado ekonomik la sou do benefisyè patisipan an? (ajoute 21 Oktòb, 2022) 

A. Non. Kòd Revni Entèn (IRC) nan ekzije antite règleman pèman yo oswa nan kèk ka, yon fasilitatè pèman elektwonik 
pou yo depoze deklarasyon ransèyman yo epi pou yo bay relve benefisyè pou chak benefisyè patisipan ki gen pèman 
pou regle tranzaksyon pèman ki dwe deklare ki te fèt pou yo. Obligasyon legal sa yo aplike menm si benefisyè patisipan 
an peye yon frè. Mete sou sa, si yon antite règleman pèman oswa yon fasilitatè pèman elektwonik pa konfòme li avèk 
obligasyon legal sa yo, yo ka penalize li dapre IRC 6721, Lè Ou Pa Depoze Deklarasyon Ransèyman ki Kòrèk (an anglè), ak 
IRC 6722, Lè Ou Pa Bay Relve Benefisyè ki Kòrèk (an anglè). Paske lwa federal ekzije antite règleman pèman yo oswa 
fasilitatè pèman elektwonik yo pou yo depoze deklarasyon ransèyman yo ak bay relve benefisyè yo, antite sa yo pa ka 
pran frè pou depans yo fè nan reponn ak ekzijans sa yo. 

Kòman yon antite akeran komèsan ta dwe deklare tranzaksyon yo si yon benefisyè gen resi ki klase anba plis pase yon 
Kòd Kategori Komèsan (MCC)? (ajoute 21 Oktòb, 2022) 

A: Si yon benefisyè gen resèt ki klase anba plis pase yon MCC, antite akeran komèsan an ka, swa: 

• Depoze plizyè Fòmilè 1099-K, Tranzaksyon Kat Pèman ak Rezo Tyès yo (an anglè), k ap deklare montan 
tranzaksyon brit ki dwe deklare k ap pou chak MCC, oswa 

• Depoze yon grenn Fòmilè 1099-K k ap deklare montan tranzaksyon brit ki dwe deklare yo ak MCC ki koresponn 
ak pi gwo pòsyon total resèt brit yo.  

Anplis, si yon antite akeran komèsan (oswa pwosesè li a) anplwaye yon sistèm klasifikasyon sektè aktivite ki pa MCC 
oswa lòt anplis sa yo, antite akeran komèsan an ta dwe bay chak benefisyè yon MCC k ap plis koresponn ak deskripsyon 
aktivite benefisyè a. 

Èske yon òganis règleman tyès gen obligasyon pou li deklare Kòd Kategori Komèsan yo (MCC)? (ajoute 21 Oktòb, 
2022) 

A. Non. Òganis règleman tyès yo pa itilize kòd MCC pou klase benefisyè yo. Pa konsekan, yo a ranpli Kazye 2 nan Fòmilè 
1099-K, Tranzaksyon Kat Pèman ak Tranzaksyon Rezo Tyès. 

Si yon lòt dispozisyon kòd deja ekzije prelèvman asistans yon tranzaksyon ki dwe deklare, èske dispozisyon prelèvman 
asistans nan IRC 6050W a ap toujou aplike? (ajoute 21 Oktòb, 2022) 

A. Règleman yo pa elimine ekzijans prelèvman asistans lan dapre IRC 6050W, Deklarasyon ki an Rapò Ak Pèman ki Fèt 
Pou Regle Tranzaksyon Kat Pèman ak Rezo Tyès yo (an anglè), nan nenpòt sikonstans, menm kote plizyè prelèvman 
posib ekziste. 

Èske antite règleman pèman yo gen ekzijans pou deklare tranzaksyon inite gouvènmantal yo, keseswa leta oswa 
federal? (ajoute 21 Oktòb, 2022) 

A. Wi. Tèm benefisyè patisipan an anglobe tout inite gouvènmantal. 

Èske antite règleman pèman yo genyen pou yo reponn ak ekzijans deklarasyon yo? (ajoute 21 Oktòb, 2022) 

A. Wi. Yon antite règleman pèman ka yon antite nasyonal oswa etranje. 

